
’n Kinetiese model oin die versnelde stralingskruisbinding van hoedigtheidpolietileen in die aanwesigheid van 
asetileen en mengsels van asetileen en chloortrifluooretileen te verklaar, word voorgestel. In die aanwesigheid van 
asetileen word die waarskynlikheid verhoog dat naasliggende polimeerradikale tydens bestraling met mekaar sal 
reageer, wat tot ’n versnelde stralingskruisbinding in die polirneer kan lei. In die geval van mengsels van asetileen en 
chloortrifluooretileen word ’n bykomende versnelling in die stralingskruisbinding van die polirneer verkry, wat ’n 
maksimumwaarde by ’n ekwimolere komonomeersamestelling vertoon, en aan die belangrike rol van die kruis- 
voortplantende reaksie van die twee monomere toegeskryf kan word. In die geval van dik polimeermonsters speel 
die diffusie van die gesagtige monomere in die polirneer ’n belangrike rol in die stralingskruisbinding, wat tot agt- 
voudig hoer op die oppervlak as binne-in die polirneer kan wees. Die benutting van hierdie reaksies in die stralings- 
verbetering van kunsgewrigte word bespreek.

ABSTRACT

Froiti kinetics to artificial jo in ts -  the accelerated radialion-crosslinking o f  high-densily 
polyethylene.
A kinetic model is presented to elucidate the accelerated radiation-crosslinking o f  high-densily polyethylene in the 
presence o f  acetylene and mixtures o f  acetylene and chlorotrifluoroethylene. In the presence o f  acetylene the pro
bability o f  reacting o f  adjacent polymeric free radicals is enhanced, leading to an accelerated radiation-crosslinking 
o f  the polymer. In the case o f  mixtures o f  acetylene and chlorotrifluoroethylene an additional acceleration in the 
radiation-crosslinking o f  the polymer which reaches an optimum value at an equimolar comonomer composition, is 
observed and can be attributed to the important role which the cross-propagating reactions between the two 
monomers play. In the case o f  bulky polymer samples the diffusion o f  the gaseous monomers into the polymer 
plays an important role in ihe radiation-crosslinking, which can be up to eightfold higher on the polymer surface 
than in the bulk polymer. The utilisation o f  these reactions in the improvement o f  artificial joints by means o f  ir
radiation is discussed.

Inleiding
Die stralingskruisbinding van polietileen in ’n wye 

verskeidenheid nywerheidsaanwendings verteen- 
woordig vandag die grootste enkele benutting van 
stralingsenergie vir chemiese prosessering.' Word 
daar in aanmerking geneem dat hierdie proses in sy 
geheel reeds ’n jaarlikse wereldwye omset van meer 
as ’n miljard dollar verteenwoordig,^ en dat dit as 
grondslag vir die vestiging van die hoogs suksesvolle 
Raychem Corporation in 1957 gedien het,^ kan daar 
weinig twyfel bestaan cor die rol wat die stralings
kruisbinding van polietileen vandag as nywerheids- 
proses speel.

Alhoewel polietileen normaalweg as ’n polirneer 
beskou word wat tydens blootstelling aan ioniserende 
straling hoofsaaklik ’n proses van molekulere kruis- 
binding ondergaan, word dit vir nywerheidstoepas- 
sings gewoonlik spesiaal geformuleer deur die inslui-

’ Referaat gelewer tydens die J.A . van den Bcrg-huldigingslesings, 
Potchefstroom, Junie 1983.

ting van kruisbindmiddels om die benodigde bestra- 
lingsdosis tot ’n minimum te beperk.'*’’ In hierdie 
verband speel dialliel- en trialliclverbindings ’n be
langrike rol om die versnelde kruisbinding van 
polietileen tydens bestraling te bewerkstellig.’-’ Mit
sui* en Hagiwara’ het waargeneem dat asetileen en 
mengsels van asetileen en chloortrifluooretileen 
(CTFE) daartoe meehelp om die stralingskruisbin
ding van polietileen aansienlik te versnel as die 
polirneer in hierdie gasse of mengsels van hierdie twee 
gasse bestraal word.

Die gebruik van gasse as kruisbindmiddels in die 
stralingskruisbinding van polietileen hou die voor- 
deel in dat artikels na vervaardiging aan die kruis- 
bindproses onderwerp kan word sonder dal die 
polimeer spesiaal vir stralingskruisbinding geformu
leer hoef te word. Asetileen word dan ook reeds vir 
verskeie jare in Suid-Afrika benut in die versnelde 
stralingskruisbinding van ortopediese prosteses wat 
uit hoedigtheidpolietileen (HOPE) vervaardig word, 
waardeur die meganiese eienskappe van sodanige 
kunsgewrigte verbeter word.'®-'^

N6g Mitsui* n6g Hagiwara’ bied enige verklaring 
aan vir die versnelde kruisbinding van polietileen as 
dit in asetileen of mengsels van asetileen en CTFE 
bestraal word. Die oogmerk met hierdie ondersoek is 
om ’n kinetiese model aan te bied om hierdie waarge- 
nome versnelde kruisbinding te verklaar.

Eksperimenteel
Reagense en prosedure. Die HDPE wat in hierdie 
ondersoek gebruik is, was Hostalen RCH 1000 C wat 
as standaard vir ortopediese doeleindes gebruik 
word, en is deur Hoechst voorsien. Die polimeer is 
deeglik met metanol gewas en voor gebruik in ’n 
vakuumoond gedroog. Besondere voorsorg is getref 
om die polimeer nooit met die hand te hanteer nie om 
so herbesmetting van die polimeeroppervlak te ver- 
hoed. Die polimeermonsters is vooraf geweeg en in 
glasbuise op ’n vakuumlyn geplaas.

Die kruisbindmiddels asetileen en CTFE was van 
’n analitiese graad, is deur Matheson Gas Products 
voorsien en direk uit die silinders gebruik. Die 
komonomeersamestellings is verkry deur die regte 
volumes van die gasse in gekalibreerde buise op ’n 
vakuumlyn met behulp van vloeibare stikstof te 
distilleer. Die komonomeermengsels is vervolgens na 
die buise waarin die polimeermonsters was oorgedis- 
tilleer, waarna die glasbuise afgeseel is. Die bestra- 
lings is dus so uitgevoer dat die polimeer altyd met ’n 
oormaat van die monomeer of komonomeermengsel 
bedek was.

Die bestralings is in beide die Gammabeam-650- 
bestraler van Kernkor, asook die industriele bestraler 
van Iso-Ster (Edms.) Bpk. uitgevoer, terwyl die 
dosisgebied tot 800 kCy ondersoek is. Seriumsulfaat- 
dosismeting is deurgaans gebruik om die geabsor- 
beerde bestralingsdosisse te bepaal.
Analise van polimeer. Vir die fisiese en chemiese 
analises van die gekruisbinde polimeer is films van 
verskillende diktes met behulp van ’n mikrotoom uit 
die HDPE gesny. Die persentasie kruisbinding is 
bepaal deur die polimeermonsters vir ’n tydperk van 
48 h in ’n Soxhlet-apparaat met dekalien as oplos- 
middel te ekstraheer. Die polimeer is vervolgens in ’n

vakuumoond tot konstante massa gedroog. Stan- 
daardtegnieke is vir die infrarooi ontledings gebruik.

Resultate en bespreking
Alhoewel daar verskeie aspekte van die stralings- 

kruisbinding van polietileen is wat nog opgeklaar 
moet word, kan vir die doeleindes van hierdie bespre
king die volgende vereenvoudigde reaksieskema van 
die chemiese reaksies wat tydens bestraling van 
polietileen plaasvind, beskou word.

Reaksies in die afwesigheid van ’n kruisbindmiddel. 
Die drie vernaamste verskynsels wat waargeneem 
word wanneer polietileen bestraal word, is:

(i) Die vrystelling van waterstofgas: Tydens die be
straling van polietileen word ’n mengsel van 
gasse gevorm wat uit 98*̂7o waterstofgas bestaan, 
terwyl die oorblywende gasse ’n mengsel van me- 
taan, etaan, propaan en butaan is.”  Harlen'”' het 
aangetoon dat die gevormde versadigde kool- 
waterstowwe aan die stralingsdegradering van 
die sytakke in die polimeer gewyt kan word, aan- 
gesien breking van die polimeerketting nie 
maklik plaasvind nie. Die stralingschemiese op- 
brengs van waterstof kan as GCHj) = 4,3 ± 0,3 
geneem word.

(ii) ’n Verandering in onversadiging: Dole'®-*’ het 
waargeneem dat vinilideen- en vinielonversa- 
diging wat aanvanklik in die polimeer aanwesig 
is, selfs by lae bestralingsdosisse baie vinnig 
verdwyn, terwyl f/-a/i5-vinileenonversadiging 
toeneem. Die meeste ondersoekers aanvaar dat 
die vorming van rro/15-vinileen-dubbelbindings 
die gevolg van ’n “ molekulere” proses van 
waterstofonttrekking uit die koolwaterstofket- 
ting is, aangesien daar waargeneem is dat vry- 
radikaalopruimers weinig invloed op die vor
ming van /ra«5-vinileenonversadiging het wan
neer die polimeer aan bestraling blootgestel 
word.'* Die vorming van hierdie onversadiging 
kan geredelik verklaar word as aanvaar word dat 
die waterstofatoom wat in die primere proses 
gevorm word, ’n “ warm” waterstofatoom is:”

— C H j-----C H j---------H* (of H ) + — C H -----------CHj — (1)

Hierdie “ warm” waterstofatoom reageer dan 
met die naaste metileengroep in dieselfde moie- 
kuul:

H* + H

I
C H ----- CH - Hj + -  CH =  CH - (2)

Die stralingschemiese opbrengs vir die vorming van 
rran5-vinileenonversadiging kan as G( -  CH = CH - )  
= 1,8 =b 0,5 geneem word.”
(iii) Kruisbinding van die polimeer: Uit ’n praktiese 

oogpunt gesien, is hierdie verskynsel die belang-

rikste verandering. Daar kan aanvaar word dat 
die waterstofatoom wat in reaksie (1) gevorm 
word, met ’n naasliggende molekuui kan reageer 
om so ’n molekuui waterstof te vorm asook ’n 
verdere polimeerradikaal:

H + — CH^----- CHi — H, + — CH C H ,— (3)

Die twee polimeriese vryradikale wat in reaksies (1) 
en (3) vorm, kan kombineer om so die twee molekule 
aaneen te skakel om die kruisbinding te vorm:

— CH

— CH

C H , -

C H , -

— CH

— CH

C H , -  (4) 

CHz —

Vir die twee polimeriese radikale om s6 naby aanme- 
kaar te vorm dat kruisbinding moontlik is, is dit

noodsaaklik dat reaksies (3) en (4) in ’n baie kort 
tydsinterval, asook baie naby aan mekaar sal plaas- 
vind, aangesien die kruisbinding met ’n'aktiverings- 
energie van ongeveer 8 kJ/m ol plaasvind -  ’n 
waarde wat veel laer as die waarde van omtrent 
34 kJ/mol is, indien die proses in reaksie (3) die 
gevolg van waterstofatome is. Daar word vervolgens 
voorgestel dat reaksie (3) eerder deur “ warm” water
stofatome plaasvind wat in die primere proses 
(reaksie (1)) plaasvind;

H* + — CH, CHj — H , + — C H -----CH2 — (3a)

By kamertemperatuur is die stralingschemiese op- 
brengs vir kruisbinding G(c.l.) = 2,0 ± 0,4.^®

Uit hierdie vereenvoudigde reaksieskema volg dus 
dat waterstof deur beide reaksies (2) en (3) gevorm 
kan word, wat onderskeidelik tot die vorming van 
^rafrti-vinileenonversadiging en kruisbinding lei. Daar 
kan verder ook gesien word dat, binne die perke van 
eksperimentele akkuraatheid, materiaalbalans verkry 
word:

G(H2) ~ G ( - C H  = C H - )  + G(c.l.)

Reaksies in die aanwesigheid van asetileen. In goeie 
ooreenstemming met vroeere bevindings,*-’ is bevind 
dat die stralingskruisbinding van die HDPE in die 
aanwesigheid van asetileen versnel word in vergelyk- 
ing met betralings uitgevoer in stikstof as onaktiewe 
medium (Figuur 1). Dit blyk dat die graad van

kruisbinding in die aanwesigheid van asetileen by ’n 
bestralingsdosis van 2(X) kGy ongeveer agtvoudig 
hoer is as wanneer die bestraling in stikstof uitgevoer 
word.

Mitsui* stel voor dat die versnelde kruisbinding in 
die aanwesigheid van asetileen die gevolg van ’n ket- 
tingreaksie is. Hierdie skrywers gee egter geen aan- 
duiding van die aard van die voorgestelde “ ketting- 
reaksie” nie. Word daar egter in gedagte gehou dat 
asetileen nie geredelik tydens bestraling homopolime- 
riseer nie (G(polimeer) = 6 0 ) , lyk ’n “ kettingreak- 
sie”  waarin kettingvoortplanting deur asetileen 
plaasvind, onwaarskynlik.

In die aanwesigheid van asetileen kan die primere 
reaksie (1) deur reaksie (5) gevolg word wat tot die 
byvoeging van ’n asetileenmolekuul aan die poli- 
meerketting aanleiding gee:

— CH CH, — + CH = CH CH
I

CH

C H , - (5)

Dosis (kGy)
FIGUUR I: Die persentasie jeivorming as 'n funksie 
van die bestralingsdosis vir HDPE-films in die aan
wesigheid van kruisbindmiddeis en stikstof N 2  : O, 
CH = C H : X, en CH = CH + CTFE : • .

CH

As gevolg van ’n toename in die “ reikafstand” van 
die gevormde vryradikaal, word die waarskynlikheid 
verhoog dat ’n kombinasiereaksie met ’n radikaal 
van ’n naasliggende molekuul kan plaasvind, soort- 
gelyk aan reaksie (4), en kruisbinding kan dan as volg 
plaasvind:

_ C H ----- C H j -  - C H ------C H j -  (6)
I I

CHCH
II
CH
+
C H ----- CHj —

CH

— CH C H , -

In die aanwesigheid van asetileen behoort reaksies
(2) en (6) mededingend te wees, maar waar albei hier
die reaksies tot die vorming van rran^-vinileenonver-

sadiging aanleiding gee, behoort die vorming van 
hierdie onversadiging nie noemenswaardig deur die 
aanwesigheid van asetileen geraak te word nie. Mit
sui* meld dat hulle wel ’n toename in frans-vinileen- 
onversadiging in die aanwesigheid van asetileen 
waargeneem het. Uit die huidige ondersoek volg egter 
dat in die geval van dik polimeerfilms, waar weinig of 
geen asetileen weens diffusie-beperkinge in die poli- 
meer aanwesig is, die infrarooi absorbsiepiek by 
966 cm“ ', wat die gevolg van /rans-vinileenonversa- 
diging is, afneem na gelang van ’n toename in 
asetileen soos uit Figuur 2 volg. Hierdie bevinding 
steun die voorgestelde model vir kruisbinding in die 
aanwesigheid van asetileen soos in reaksies (5) en (6) 
vervat.

Golfgetal (cm -’)
FIGUUR 2: Die infrarooi-spektra van HDPE-mon- 
sters na stralingskruisbinding in asetileen vir poli- 
meermonsters van verskillende diktes.

Deur ’n proses van waterstofonttrekking vanaf ’n 
naasliggende polimeermolekuul kan reaksie (5) 
verder tot die vorming van terminale vinielonversa- 
diging aanleiding gee:

C H , -CH
I

CH

CH
+
CHz-----C H i -

- C H -
I

CH
II
CH:
+

- C H -

C H j -  (7)

CHj —

Reaksie (7) sal nie regstreeks tot kruisbinding aanlei
ding gee nie en sal tot ’n toename in terminale viniel- 
onversadiging in die aanwesigheid van asetileen lei -  
’n resultaat wat in goeie ooreenstemming met die be- 
vindinge van hierdie ondersoek (Figuur 2) asook di6 
van Mitsui* is. Dit is in hierdie stadium nie duidelik

waarom die stralingsgei'nduseerde vinielondersadig- 
ing tydens bestraling opbou nie, terwyl die ondersoek 
van Dole'®>''  ̂ daarop dui dat indien vinielonversa- 
diging aanvanklik in die polimeer aanwesig is, dit 
tydens bestraling baie vinnig verdwyn.

Reaksies in die aanwesigheid van komonomeermeng- 
sels van asetileen en chloortrifluooretileen. In 
ooreenstemming met die vroeere waarnemings van 
Mitsui* word daar gevind dat die stralingskruisbin
ding van polietileen in die aanwesigheid van ’n ekwi- 
molere mengsel van asetileen en CTFE tot ’n groter 
graad van kruisbinding in die polimeer aanleiding gee 
as in die geval waar slegs asetileen as kruisbindmiddel 
gebruik word (Figuur 1). Vir bestralingsdosisse hoer 
as 400 kGy wil dit voorkom asof asetileen weer die 
beste kruisbinding meebring. Laasgenoemde ver- 
skynsel kan moontlik aan die groter beperking in 
mobiliteit van die CTFE-molekuul bokant ’n bestra- 
lingsdosis van 400 kGy toegeskryf word -  ’n bestra- 
lingsdosis waarby die polimeer reeds sodanig gekruis- 
bind is dat dit ’n persentasie jelvorming van meer as 
80% gee.

Word daar in gedagte gehou dat CTFE tydens be
straling ’n selfs laer neiging tot homopolimerisering 
as asetileen het,“  kan daar verwag word dat reaksie 
(5) maklik gevolg kan word deur die byvoeging van 
’n CTFE-molekuul aan die asetileenradikaal om so 
die “ reikafstand” van die sytakradikaal verder te 
verhoog en daardeur ook die waarskynlikheid van 
kruisbinding met ’n naasliggende polimeerradikaal. 
Die byvoeging van ’n CTFE-molekuul kan weer mak
lik deur ’n verdere asetileenmolekuul opgevolg word, 
om so ’n volmaak alternerende radikaalsytak te vorm 
wat die waarskynlikheid van kruisbinding verder sal 
verhoog. Dit is naamlik bekend^^-“  dat monomere 
met ’n lae neiging tot stralingshomopolimerisering 
geredelik tot die vorming van volmaak alternerende 
kopolimere aanleiding gee, indien hulle as komono- 
meermengsels bestraal word en ’n maksimum kopoli- 
meriseringstempo by ’n ekwimolere monomeersame- 
stelling vertoon. Hierdie teorie word verder gesteun 
deur die waarneming dat die kruisbinding van die 
polimeer in die aanwesigheid van asetileen-CTFE- 
mengsels ’n maksimale waarde in die aanwesigheid 
van ’n ekwimolere komonomeermengsel vertoon 
(Figuur 3).

In die aanwesigheid van CTFE behoort die waar
skynlikheid van waterstofonttrekking (reaksie (7)) 
ten gunste van kruisbinding af te neem, en gevolglik 
sou daar ’n afname in terminale vinielonversadiging 
in die aanwesigheid van die gasmengsel verwag word 
-  ’n bevinding wat in goeie ooreenstemming met die 
resultate van die huidige ondersoek is.

Reaksies in dik polimeermonsters. Die eksperimen- 
tele resultate dui daarop dat die diffusie van die gasse 
vir kruisbinding in die HDPE ’n merkwaardige in- 
vloed op die kruisbinding binne-in die monster het. 
Polietileen wat uit die binneste deel van die monster 
geneem is, dui daarop dat die aanwesigheid van ’n 
kruisbindmiddel geen invloed op die stralingskruis-

CTFE

FIGUUR 3: Die persentasie jelvorming in bestraalde 
HOPE by ’n bestralingsdosis van lOOkGy as ’n funk-  
sie van die molbreuk CTFE in die komonomeersame- 
steiling waarin die bestraling uitgevoer word.

binding het nie. In hierdie verband dui bestralings 
wat in die aanwesigheid van suiwer suurstof gedoen 
is, daarop dat degradering van die polimeer slegs op 
die oppervlak van die monster plaasvind, terwyl die 
stralingskruisbinding binne-in die polimeer nie 
daardeur geraak word nie (Figuur 4).

Dosis (kGy)

diepte in die monster, en by ’n diepte van 300 lum 
heeltemal verdwyn.

In die geval van dik monsters van HDPE moet 
daar duidelik onderskeid getref word tussen twee 
gebiede van kruisbinding in die aanwesigheid van ’n 
gas as kruisbindmiddel; die buitenste oppervlak van 
die polimeer wat ’n gedrag toon soortgelyk aan ’n 
polimeerfilm in die aanwesigheid van ’n kruisbind
middel, en die binneste deel van die polimeer waar 
stralingskruisbinding sonder enige bydrae van die 
gesagtige kruisbindmiddels plaasvind.

Slotopmerking
Die kinetiese grondslae van versnelde stralings

kruisbinding van polietileen, soos in hierdie onder- 
soek ontleed, word reeds vir ’n geruime tyd in Suid- 
Afrika vir die verbetering van kunsgewrigte benut. 
Soos elders'0-‘2 bespreek, lei die stralingskruisbinding 
van HDPE-prosteses nie alleen tot die gewenste 
beperking in kouevloei onder druk in die polimeer 
nie, maar word besonder interessante meganiese eien- 
skappe aan so ’n HDPE-prostese verleen. ’n Prostese 
word verkry waarvan die oppervlak selfs by bestra- 
lingsdosisse van so laag as 150 kGy hoogs gekruis- 
bind is, met ’n groot verbetering in bestandheid teen 
vervorming sonder dat die slyteienskappe nadelig 
geraak word. Die grootste deel van die prostese is 
minder gekruisbind, wat ’n beter skokweerstand 
daaraan verleen as wat die geval sou wees indien 
dieselfde graad van kruisbinding dwarsdeur die pros
tese plaasgevind het -  ’n effek word dus verkry wat 
sterk aan dopverharding by metale herinner. Uit ’n 
meganiese oogpunt gesien, bied die stralingskruisbin
ding van HDPE-prosteses in die aanwesigheid van 
gesagtige monomere ’n unieke metode om die be- 
staande beperkinge by die aanwending van hierdie 
polimeer vir ortopediese doeleindes te bowe te kom.

Hierdie ondersoek is ’n mooi voorbeeld van die 
benutting van die kinetiese beginsels van die betrokke 
stralingschemiese reaksies tot heil van die mens en sy 
omgewing.

FIGUUR 4; Die persentasie jelvorming as ’n funksie  
van die bestralingsdosis vir dik HDPE-monsters, ge- 
neem uit die binneste gedeelte van die monsters, in 
die aanwesigheid van kruisbindmiddels, stikstof, lug 
en suurstof. N 2 : O, CH = C H : X, CH = CH  + 
CTFE : • ,  lug A, en suursto f: A.

Eksperimente wat met polimeerfilms van verskil- 
lende diktes gedoen is, dui duidelik daarop dat dif- 
fusie van die monomeergasse slegs tot ongeveer 
300 ^̂ m plaasvind. By monsters met ’n groter dikte as 
hierdie waarde speel die kruisbindmiddels geen rol in 
die kruisbinding binne-in die polimeer nie. Hierdie 
waarneming word verder deur die infrarooi analises 
van die polimeerfilms met asetileen as kruisbindmid
del gerugsteun (Figuur 2). Uit hierdie figuur blyk dit 
duidelik dat die absorpsiepiek by 910 cm~', wat aan 
die terminale vinielgroep toegeskryf word, soos 
vroeer bespreek, afneem na gelang van ’n toename in

Erkenning
Die skrywer wil sy waardering teenoor die Kern- 

ontwikkelingskorporasie van Suid-Afrika betuig vir 
die vergunning om van die resultate wat hy vroeer op 
Pelindaba verkry het, vir hierdie ondersoek te ge- 
bruik. ’n Woord van dank ook aan drr. A.H.A. 
Roediger en N.G. Schnautz vir stimulerende ge- 
sprekke by die opbou van hierdie kinetiese model.

Die suiwering en sommige eienskappe van protease-inhibeerders 
in die saad van Erythrina zeyheri (Ploegbreker)

Francois J. Joubert
Nasionale Chemiese Navorsingslaboratorium, WNNR, Posbus 395, Pretoria (XX)1 

UlTTREKSEL

Vyf protease-inhibeerders (DE-I tot DE-5) is uit Erythrina zeyheri (ploegbreker) -saad geisoleer en gesuiwer deur 
van jelfiltrering op Sephadex G-50, gevolg deur ioonuitruilchromatografie op DEAE-sellulose en DBAE-sefarose, 
gebruik te maak. Die inhibeerders bevat 163 tot 164 aminosure (molekulere massa 18 000), waaronder vier halfsis- 
tienresidu’s, en hulle kom met die Kunitz-protease-inhibeerders ooreen. DE-1, DE-3 en DE-5 bevat kragtige in
hibeerders vir varktripsien, maar ’n veel swakker inhibeerder vir bees-a-chimotripsien. In teenstelling hiermee in- 
hibeer DE-2 en DE-4 a-chimotripsien baie sterk, maar dit het prakties geen uitwerking op tripsien nie.

ABSTRACT

The purification and som e properties o f  the protease inhibitors from  the seed o f  Erythrina 
zeyheri (Ploegbreker)
Five protease inhibitors (DE-1 to DE-5) were isolated and purified from  Erythrina zeyheri seed by gel filtration on 
Sephadex G-50, followed by ion exchange chromatography on DEAE-cellulose and DEAE-sepharose. They con
tain 163 to 164 amino acids (molecular mass 18 000), including four half-cystine residues, and resemble the Kunitz 
protease inhibitors. DE-I, DE-3 and DE-5 contain a potent inhibitor fo r  porcine trypsin but a much weaker in
hibitor fo r  bovine a-chymotrypsin. In contrast, DE-2 and DE-4 inhibit a-chymotrypsin strongly but have practical
ly no action on trypsin.

iNLEIDING
Prote£ise-inhibeerders kom wyd versprei in die sade 

van peulgewasse voor.' Die genus Erythrina wat aan 
die Leguminosaefamilie behoort, bestaan uit onge- 
veer 108 spesies borne en struike, versprei in die tro- 
piese en warm streke van die wereld.^-^ Die

alkaloiede/ vry aminosure^ en lektiene’ *® wat in die 
sade van verskeie spesies Erythrina voorkom, is be- 
studeer. Onlangs het Joubert en medewerkers beves- 
tig dat die sade van Suid-Afrikaanse Erythrina- 
spesies, te wete E. acanthocarpa," E. caffra,'^E. hu- 
meana,'^ E. latissima'* en E. lysistemon,'^ ook hoe




